Kopja Informali ta' Sentenza

\

rrepete
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tad-29 ta' April, 2003

Dr. Ann FENECH ghan-nom u in rapprezentanza tas-
socjeta’ estera Cemar Shipping Inc.

VS

ARGOTANK NAVIGATION LIMITED sid il-bastiment
M.T. Laetitia ex Cindy Gaia ex Setco Gajah Mada

[I-Qorti:

Rat I-Att tac-Citazzjoni mressaq fil-15 ta’ Lulju, 2002, li bih
l-attrici nomine ippremettiet:

llli fit-12 ta’ Lulju il-Bord tad-diretturi tas-socjeta’ attrici
iddec¢ieda li jixtri I-bastiment SETCO GAJAH MADA
registrat il-Panama u awtorizzaw lil Alfio Delorenzi u
ohrajn tas-socjeta’ Gemarfin SA kumpannija ta’ Ship
Managemet sabiex tixtri dan il-bastiment fisem is-socjeta’
attrici (Dokument hawn anness u mmarkat Dok. AF1 u
AF2);

llli l-istess socjeta fit-13 ta’ Lulju 1999 dahlet flLoan
Agreement ma’ Viking Ship Finance Limited li estendittilha
loan ta’ tmien miljun dollaru American (US$8,000,000)
sabiex tixtri I-bastiment;

llli s-socjeta’ attri¢i giet negata milli tikkonkludi x-xiri tal-
bastiment SETCO GAJAH MADA, ghar-raguni i
minhabba il-qerg u frodi ta’ Alfio Delorenzi u s-soéjeta’
Gemarfin SA dawn ta’ l-ahhar minflok xtraw il-bastiment
ghan-nom tas-socjeta’ attri¢i kif gie miftiehem xtraw il-
bastiment ghalihom fisem soc¢jeta’ taghhom NOBELIUM
FINANCE INC. ta’ Arango Orillac Building 3™ Floor,
54" Street, Nueva Urbanizacion Obarrio, Panama
(kopja ta’ dokument hawn anness u markat AF9) u biddlu
l-isem tal-bastiment ghal CINDY GAIA;

llli d-danni li gew ikkawzati lis-socjeta’ attrici huma ta’
cirka US$6,581,684.13;

llli in vista ta’ dan, Il-istess socjeta’ attri¢i intrac¢jat il-
bastiment in-Nigerja u bdiet pro¢eduri kemm in Rem
kontra l|-bastiment CINDY GAIA kif ukoll in personam
kontra Nobelium Finance Inc, Alfio DelLorenzi, Giorgio
Vassalo u Gemarfin SA. (kopja tac-Citazzjoni hawn
annessa u mmarkata AF3);

Illi s-socjeta’ attrici irnexxielha ukoll tarresta I-bastiment
Cindy Gaia fin-Nigerja fit-13 ta’ Gunju 2002. (Dokument
hawn anness u mmarkat Dokument AF4);

[lli nonostante li I-bastiment CINDY GAIA gie mizmum u
arrestat mis-socjeta’ attri¢i, I-bastiment harab mil-Lagos
in-Nigeria. (Dokument hawn anness u mmarkat AF5);

llli s-socjeta’ attrici intrac¢jat il-bastiment mahrub Las
Palma;

i fil-11 ta’ Lulju is-socjeta’ attrici ottjeniet ordni mill-Qorti
tal-Panama sabiex ma jsir ebda bejgh jew trasferiment tal-
bastiment CINDY GAIA, sakemm il-merti tal-vertenza bejn

il-partijiet jigu risolti (Dokument hawn anness u mmarkat
AF6);

[lli mir-ricerka li ghamlet l-avukat sottoskritt instab i I-
bastiment CINDY GAIA gie trasferit lis-so¢jeta’ Maltija
ARGOTANK NAVIGATION LIMITED u dgie registrat
‘provisionally” fir-registru tal-Bastimenti Merkantili ta’
Malta fl-1 ta’ Lulju tant I-isem LAETITIA ghalkemm skond
l-istess Transcript of Register hawn anness u mmarkat
AF7 “To date, no proof of ownership has been produced
and the vessel has been registered solely on the strength

of a ‘Declaration of Ownership™;

llli l-ishmatarji tas-soc¢jeta’ Argotank Navigation Limited
huma MABLE HOLDINGS INC, u SOAR FINANCE INC it-
tnejn ta’ Arango Orillac Building 3™ Floor, 54™ Street
Nueva Urbanizacion Obarrio Panama, u |-prokura ta’
SOAR FINANCE INC sabiex tigi ffurmata is-socjeta’
maltija ARGOTANK NAVIGATION LTD, hija ffirmata minn
Alfio Delorenzi (Dokument hawn anness u mmarkat
AF8);

i huwa fl-interess tas-socjeta’ attrici li zzomm dan il-
bastiment li gia irnexxielu jahrab nonnostante Mandat ta’
arrest, milli jigi trasferit mill-gdid;

lIli a tenur ta’ artikolu 37(1) tal-Att X1 tal-1973 tal-ligijiet ta’
Malta dwar il-bastimenti Merkantili din il-Qorti tista’ tordna
li -ebda trasferiment jew negozju ghandu jsir dwar vapur
jew xi sehem fih sakemm il-vertenza bejn il-partijiet tingata
fis-sede kompetenti;

llli artikolu 37(10) issa jispecifika li I-vertenza trid tkun
rigward materji specifikati;

llli I-vertenza tirrigwarda drittijiet ta’ titolu u “ownership” fil-
bastiment registrat fisem Argotank Navigation Limited, I-
materja hija koperta b’artikolu 37(10) (l) kif ukoll b'artikolu
37 (10) ( v) li tattira I-gurisdizzjoni ta’ din [-Onorabbli Qorti
in Rem;

llli I-vertenza odjerna si tratta dwar “title to or ownership of
any ship or Vessel” li hija wahda mill-materji li dwarha din
I-Onorabbli Qorti tista’ tezercita |-gurisdizzjoni taghha in
Rem ai termini ta’ artikolu 1V talAdmiralty Court Act 1940;

Ghalhekk [-attur nomine talab lil din |-Onorabbli Qorti
ghaliex m’ghandhiex ghar-ragunijiet premessi:

1. Tordna |i m’ghandu jsir l-ebda bejgh u/jew
trasferiment tal-bastiment MV LAETITIA;

2. Tordna |i m’ghandu jsir l|-ebda bejgh u/jew
trasferiment ta’ ishma fil-bastiment;

3. Tordna li m’ghandu jsir kwalunkwe negozju dwar
il-vapur MV LAETITIA;

4. Tordna li m’'ghandu jsir l-ebda registrazzjoni ta’
kwalunkwe mortgage jew ipoteka fuqg il-bastiment MV
LAETITIA;

U dan ghall-perijodu ta’ sena skond I-istess artikolu 37(1)
tal-Att dwar il-bastimenti Merkantili;

Bl-ispejjez u bl-ingunzjoni tal-konvenut ghas-subizzjoni;

Rat id-Dikjarazzjoni mahlufa u n-Nota tax-Xiehda tal-
kumpannija attri¢i, flimkien mad-disa’ (9) dokumenti
mehmuzin maghha;

Rat iz-zewg rikorsi mressqin mill-attrici nomine fil-15 ta’
Lulju, 2002, u d-degrieti relattivi moghtijin dak inhar stess
minn din il-Qorti (diversament presjeduta)*;

! Pagg. 39 u 76 tal-process

Rat in-Nota mressga mill-attrici nomine fl-14 t'Awissu,
2002, u z-zewg (2) dokumenti mehmuzin maghha, i
jirreferu ghal proc¢eduri mibdijin mill-kumpannija attrici
quddiem il-Qorti Federali Superjuri tan-Nigerja (Tagsima
Ammiraljat) u I-Qorti Marittima tal-Panama?, ghall-finijiet
tal-artikolu 37(6) tal-Kapitolu 234 tal-Ligijiet ta’ Malta;

Rat in-Nota mressqga fl-4 ta’” Settembru, 2002, li biha I-
kumpannija mharrka eccepiet:

(2) Hii fl-ewwel lok, it-talbiet attrici huma infondati fil-fatt u
fid-dritt u ghandhom jigu michuda billi I-pretensjonijiet
attrici ma jikkostitwux dritt fi u jew fug bastiment kif jitlob
artiklu 37 tal-Kap. 234 tal-Ligijiet ta’ Malta;

Is-soc¢jeta’ konvenuta ghandha titolu assolut fuq il-
bastiment in kwistjoni u kif ser jigi muri matul it-trattazzjoni
tal-kaz, kwalunkwe pretensjoni li jista’ jkollha s-socjeta’
attrici la tikkwalifika bhala wahda li tikkon¢erna dritt ta’
proprieta’ fuq il-bastiment kif titlob il-ligi u langas huma
dawn il-pretensjonijiet proponibbli fil-konfront tas-socjeta’
konvenuta jew |-istess bastiment;

Kwalunkwe rimedju iehor li jista’ jkollha s-socjeta’ attrici fil-
konfront tas-socjeta’ konvenuta dwar il-mertu tal-vertenza,
ma jaghti ebda dritt ghar-rimedju kawtelatorju kontemplat
fl-artiklu 37 tal-Kap. 234;

(2) Hli minghajr pregudizzju ghall-premess, mhuwiex
minnu illi s-socjeta’ attrici giet negata mix-xiri tal-bastiment
Setco Gajah Mada u fi kwalunkwe kaz mhuwiex minnu li
gie prattikat xi gerq jew frodi li ghaliex tirrispondi s-socjeta’
konvenuta;

(3) i minghajr pregudizzju ghalll-premess, il-mod kif gew
kwantifikati ukoll I-pretensjonijiet attrici huma ghal kollox
eccessivi u arbitrarji u fkull kaz jirrizulta illi I-parti I-kbira

2 Pagg. 78 sa 99 tal-process

tad-danni reklamati ma jikkwalifikawx bhala dritt fi u jew
dwar il-bastiment kif titlob il-ligi. F’kull kaz is-socjeta’
eccipjenti tichad kwalunkwe responsabbilita’ ghal dawn I-
allegati danni billi langas biss kienet tezisti fiz-zmien i
allegatament gew kawzati dawn id-danni;

(4) lli subordinatament u minghajr pregudizzju ghall-
premess, fkaz illi biss li din I-Onorabbli Qorti jidhrilha li
b’dan kollu hija ghandha tilga’ t-talbiet attrici:-

(@) din l-ordni ghandha tispecifika s-somma i
ghaliha geghda tinghata din il-kawtela, liema somma
ghandha tigi stabbilita wara I|i jigu konsiderati |-
pretensjonijiet tas-socjeta’ eccipjenti bil-fakolta lill-
eccipjenti li titlob ir-revoka tal-ordni jekk tipproduci
garanzija idonea ghall-pretensjonijiet tas-socjeta’ attrici;

(b) iI-Qorti ghandha tirrevoka l-istess projbizzjoni
fuq |- istanza tal-e¢cipjenti nomine fkaz li I-proc¢eduri fuq
il- mertu li jsegwu dawn il-proceduri ma jigux intavolati fi
zmien stabbilit mill-Qorti u/jew ma jipproc¢edux b’ritmu
desiderabbli u ragjonevoli ghal xi raguni mputabbli lis-
socjeta’ attrici;

(c) fi kwalunkwe kaz il-Qorti ghandha a tenur tal-
artiklu 37 tal-Kap. 234 tal-Ligijiet ta’ Malta timponi obbligu
fuq is-socjeta’ attrici li tipprovdi garanzija depositata fir-
registru ta’ din il-Qorti fi Zmien qasir u perentorju u dan in
kawtela tad-danni, imghaxijiet u spejjez sofferti u li ghad
jista’ jsofru fil-futur kawza ta’ tali ordni, liema somma tigi
kwantifikata fil-kors tat-trattazzjoni u fin-nuggas ta’ din il-
garanzija fiz-zmien stipulat din I-istess Qorti ghandha
tirrevoka |- ordni minnha mahruga fuq l-istanza tal-
eccipjenti;

Salvi ec¢ezzjonijiet ulterjuri

Rat id-Dikjarazzjoni mahlufa u n-Nota tax-Xiehda tal-
kumpannija mharrka, flimkien mat-tmintax-il (18)
dokument mehmuzin maghha;

Rat ir-Rikors imressaq fl-4 ta’ Settembru, 2002, mill-
kumpannija mharrka®, li bih u ghar-ragunijiet imsemmija
talbet i jithassar id-Degriet moghti minn din il-Qorti
(diversament presjeduta) fil-15 ta’ Lulju, 2002, li bih gie
mwaqqgaf kull trasferiment ta’ kull negozju dwar il-
ordnata tressaq minnufih garanzija xierqa biex taghmel
tajjeb ghad-danni u l-ispejjez |i geghda {garrab il-
kumpannija mharrka;

Rat it-Twegiba mressga mill-kumpannija attri¢i fit-12 ta’
Settembru, 2002*, dwar ir-rikors tal-kumpannija mharrka,
flimkien mas-sittax-il (16) dokument mehmuzin maghha;

Rat in-Nota mressga mill-kumpannija mharrka fid-19 ta’
Settembru, 2002°, flimkien maz-zewg (2) dokumenti u r-
relattiva kopja tat-traduzzjoni taghhom, mehmuzin
maghha;

Rat id-degriet taghha tad-19 ta’ Settembru, 2002°, li bih
ordnat il-bidliet mitluba mill-attrici nomine fl-Att tac-
Citazzjoni;

Semghet it-trattazzjoni tal-avukati tal-partijiet kemm dwar
il-kawza u kif ukoll dwar ir-rikors tal-kumpannija mharrka
tal-4 ta’ Settembru, 2002;

Rat in-Nota mressqga mill-kumpannija mharrka fil-25
t'Ottubru, 20027, bid-dokument mehmuz maghha;

Rat in-Nota mressga mill-kumpannija attrici fit-30
tOttubru, 2002°%, flimkien mad-dokument mehmuz
maghha;

® Pagg. 146-8 tal-process
4 Pagg. 151 sa 165 tal-process
® Pagg. 194 sa 213 tal-process
® Pagg. 214-5 tal-process
" Pagg. 216 sa 227 tal-process
8 Pagg. 228 sa 234 tal-process

Rat |-atti kollha tal-kawza;

Rat id-Degrieti taghha tad-19 ta’ Settembru, 2002, tas-7
ta’ Novembru, 2002, tal-5 ta’ Dicembru, 2002, tal-1 t'April,
2003, u tal-15 t'April, 2003, li bihom halliet il-kawza ghas-
sentenza u |-provvedimenti mehtiega;

Ikkunsidrat:

lIli din hija azzjoni maghmula taht I-artikolu 37 tal-Kapitolu
234 tal-Ligijiet ta’ Malta, biex biha jintalab li [-Qorti tordna li
jinzamm kull negozju dwar bastiment merkantili li llum igib
l-isem ta’ m.t. Laetitia, registrat provizorjament taht il-
bandiera Maltija u proprjeta’ tal-kumpannija mharrka, li |-
attrici nomine tghid li ghandha dritt kontra s-sidien tieghu
dwar kwestjoni ta’ proprjeta’ fl-istess bastiment, u ghall-
hsara li tghid li garrbet minhabba li ma sehhilhiex tikseb il-
bastiment imsemmi;

llli ghal din l-azzjoni |-kumpannija mharrka laqghet billi
geghda tghid li dak li geghda tippretendi I-kumpannija
attrici m’huwiex imhares bl-ghamla ta’ azzjoni |i tahtha
tressget din il-kawza. L-artikolu 37 tal-Att Xl tal-1973 ma
jharisx pretensjoni bhalma geghda tressaq il-kumpannija
attrici. Minbarra dan, hija tichad li hija kienet b’xi mod
responsabbli ghal xi hsara li -kumpannija attri¢i tallega li
sofriet, ladarba |-kumpannija mharrka langas biss kienet
ghadha twaqqgfet fiz-zmien li I-kumpanija attrici tghid i
garrbet id-danni. Fl-ahharnett tghid ukoll li hija s-sid
wahdien tal-bastiment, u m’hemm I-ebda kwestjoni dwar
min huwa s-sid tieghu. Tghid li fkaz li t-talba ghall-hrug
tal-ordni tintlaga’, il-kumpannija attrici ghandha taghmel
tajjeb bl-ghoti ta’ garanzija xierqa, wara li tigi determinata
kif imiss is-somma li dwarha qgieghed jinhareg I-istess
ordni;

i mill-fatti_rilevanti li_jsawru |-kaz, jirrizulta li fl-1999 il-
kumpannija attrici kienet qatghetha li tikseb il-bastiment u
hatret lil xi persuni, fosthom certu Alfio Delorenzi, bhala
mandatarji taghha biex jidhru ghaliha fil-ftehim tal-kisba

tieghu u l-iffinanzjar marbut max-xiri®. [l-kumpannija attrici
hija kumpannija registrata [-Panama. Hija tghid i
Delorenzi, minflok kiseb il-bastiment (li dak iz-zmien kien
itajjar bandiera tal-Panama u jgib l-isem ta’ M/T Setco
Gajah Mada) fisimha, xrah fisem kumpannija li kien
direttur taghha u baghat jgharraf lill-kumpannija i
minghandha kien sejjer jittiehed is-self ghax-xiri tal-
bastiment li I-kumpannija attrici mandanti ma kienx
ghadha mhajra li tiehu s-self. ll-kumpannija attrici fittxet il
Delorenzi u lill-bastiment (li sadattant beda jgib I-isem ta’
M/T Cindy Gaia) fil-Qorti Federali tan-Nigerja'®. Matul is-
smigh ta’ din il-kawza, fis-16 t'Ottubru, 2002, il-Qorti tan-
Nigerja ¢ahdet it-talbiet tal-kumpannija attriéi'’, izda din
ressget appell minn dik is-sentenza®® fit-18 tOttubru,
2002. ll-kumpannija attrici talbet u kisbet il-hrug ta’ ordni li
jzomm it-trasferiment tal-bastiment mill-Qorti tal-bandiera
fil-Panama fil-11 ta’ Lulju, 2002 u wara fethet ukoll
kawza hemmbhekk, izda mhux kontra I-bastiment** :

llli I-kumpannija attri¢i gabel kienet arrestat il-bastiment
fLagos, fin-Nigerja, imma dan salpa minn hemmhekk u
gie registrat provizorjament fl-1 ta’ Lulju, 2002"™ bl-isem
attwali ta’ M/T Laetitia taht il-bandiera Maltija. Saret
dikjarazzjoni li s-sid wahdien hija I-kumpannija mharrka.
ll-kumpannija mharrka twaqgfet fil-25 ta’ Gunju, 2002, u
kisbet il-bastiment fit-28 ta’ Gunju, 2002, minghand
Nobelium Finance Incorporated, li ghaliha deher Alfio
Delorenzi. B’ordni moghti fil-15 ta’ Lulju, 2002, din il-Qorti
(diversament presjeduta) laqghet talba ghall-hrug
provvizorju tal-ordni ghaz-zamma ta’ trasferiment tal-
bastiment, b’harsien tal-pretensjonijiet tal-kumpannija
attrici mressqga fl-Att tac¢-Citazzjoni prezenti dak inhar
stess;

lli minn dan kollu jidher li huwa mehtieg li din il-Qorti tqis,
gabel xejn, jekk il-pretensjonijiet tal-kumpannija attrici

® Dok “AF2”, f'pagg. 11-2 tal-process

0 Dok “AF4”, f'pagg. 18 sa 21 tal-process

™ Ara Dok fpagg. 217-227 tal-process

2 Ara Dok. f'pagg. 229 sa 234 tal-process

2 Ara Dok “AF6”, fpagg. 61-2 u Dok “AF14”, f'pagg. 183-4 tal-process
 Ara d-dokument f'pagg. 96-9 tal-process

' Ara Dok “AF7”, f'pag. 27 tal-process

'8 Ara Dok “AF8”, f'pagg. 29 sa 37 tal-process

7 Ara Dok “A”, f'pag. 110A tal-process

jaqghux tassew fxi wahda mic-¢irkostanzi li dwarhom I-
artikolu 37 tal-Kap 234 jipprevedi I-hrug ta’ ordni kif hemm
imsemmi, u b’'mod partikolari jekk il-pretensjoni attriCi
tagax f'xi wahda mill-kazijiet imsemmija fl-artikolu 37(10);

i dwar l-aspetti legali marbuta mal-azzjoni tal-lum,
ghandu jinghad qabel xejn li, mill-kliem tal-ligi nnifisha,
azzjoni taht I-artikolu 37 tal-Kap 234 sservi biex, bi smigh
sommarju, tgieghed fiz-zgur il-qaghda ta’ kreditur dwar
bastiment sakemm iressaq il-pretensjonijiet tieghu kontra
d-debitur (li jista’ jkun il-bastiment innifsu jew is-sidien
tieghu) fi proc¢eduri xierga quddiem il-qorti jew tribunal
kompetenti u jwassalhom fi tmiemhom. Dak l-ordni jista’
jinghata kemm dwar il-bastiment u kif ukoll dwar sehem
fih;

llli I-imsemmija proc¢edura tal-artikolu 37 hija mahsuba i
titwettaq fug bazi ta’ prova prima facie, li jimplika li ghandu
jsir smigh u li I-qorti tistharreg dwar il-jedd pretiz u jekk
dan huwiex xierag™. L-ordni huwa mahsub li jikkonserva
sitwazzjoni u ghandu minn provvediment kawtelatorju
mahsub li jhalli I-kors tal-gustizzja dwar kwestjoni fil-mertu
jiehu z-zmien tieghu minghajr bizgha li I-bastiment jghaddi
fidejn haddiehor gabel jintemmu |-pro¢edimenti fil-mertu,
u dan bi hsara tal-kreditur jew ta’ dik il-persuna li tkun
qeghda tippretendi I-jedd"®;

llli I-ghan ewlieni jekk mhux wahdieni wara |-artikolu 37 hu
dak li sakemm il-kwestjoni fil-mertu tkun giet mistharrga,
m’ghandu jsir xejn minn xihadd mill-partijiet biex
jippregudika I-mertu u |-jeddijiet tal-kontendenti dwaru u li
jzomm kull ghamil minnhom mahsub jew li jista’ jwassal
biex unilateralment jirrendi kull eventwali decizjoni tal-gorti
dwarha bla effett jew bla ftuh ghall-ezekuzzjoni®®. Dan il-
ghan jaghti lill-Qorti s-setgha wiesgha Ii taghti kull
provvediment (imqgar jekk prowvizorju) biex tqieghed fiz-
zgur xi dritt li jippretendi li ghandu fit-termini ta’ dak |-
artikolu;

® Ara P.A. GCD 30.6.2000 fil-kawza fl-ismijiet Dr. Kevin Dingli et noe vs Dr. Anna
Evelina Barbara et noe(M.v. Phileas)

% Ara Degriet provvizorju Kumm. 16.12.1991 fil-kawza fl-ismijiet Dr. Tonio Grech noe
vs Dr. Stefan Frendo noe (M.v. Alter) [Citazz. Nru. 1224/91JDC]

2 App. Civ. 30.6.1997 fil-kawza fl-ismijiet Tufigno noe vs Mizzi noe (M.v. Theano)
(mhix pubblikata)

l1li, ghalhekk, dan ifisser ukoll li ladarba I-legislatur deherlu
li ghandu jillimita |-applikazzjoni tar-rimedju wiesgha ghall-
kazijiet specifici mahsuba fdak I-artikolu, mhux kull
pretensjoni ta’ parti attrici tista’ timmerita I-hrug ta’ ordni kif
hemm imsemmi. Il-legislatur ried li I-ordni jinhared biss
dwar pretensjonijiet li bihom persuna “tivvanta dritt fi jew
dwar xi bastiment”. U ghadda biex fisser ukoll x’ghandu
wiehed jifhem b’dik il-frazi®*;

lIli, b’zieda ma’ dan, il-Qorti hija marbuta li, fkaz li tilga’ t-
talba tal-kreditur ghall-hrug tal-ordni, dan ghandu jsir ghal
Zmien limitat li ma jagbizx sena®’;

llli I-istharrig li ghandha taghmel il-Qorti fazzjoni bhal din
huwa limitat biex tqis jekk ghandhiex tingeda bis-setgha
moghtija lilha tanht l-artikolu 37 fug imsemmi biex taghti I-
ordni mitlub mill-kumpannija attrici. M’ghandha bl-ebda
mod tidhol fil-mertu tal-kwestjoni Ii dwarha I-istess
kumpannija attrici ressqget il-pretensjonijiet taghha
quddiem tribunali ohrajn bi pro¢eduri ghalihom. Huwa biss
fejn ikun jidher car li I-pretensjonijiet imressqin mill-parti
attrici jkunu manifestament minghajr bazi li 1-Qorti tista’
tqis it-talba ghall-nrug ta’ordni taht I-artikolu 37 bhala
wiehed manifestament vessatorju®®. Wiehed ma jridx
iwarrab minn quddiem ghajnejh li I-ligi nnifisha tipprevedi
sitwazzjoni fejn il-pretensjoni fil-mertu langas tkun ghadha
tressqet quddiem qorti kompetenti meta jista’ jintalab u
jkun inghata ordni skond I-imsemmi artikolu;

[lli, madankollu, ir-regola li ghandha tholl u torbot fil-gies li
trid taghmel il-Qorti dwar azzjoni ta’ din I-ghamla hu li ma
tiddecidix hi, fdawn il-pro¢eduri, il-mertu tal-kwestjoni;

llli fdin il-kawza, il-qofol kollu tal-azzjoni attri¢i jistrieh fuq
it-tifsira li hija geghda taghti ghall-azzjoni mibdija minnha.
Hija tghid li I-kwestjoni li dwarha geghda titlob il-hrug tal-
ordni hija kwestjoni li tolqot pretensjoni ta’ dritt li hija tghid
li ghandha dwar il-proprjeta’ tal-bastiment. Din hija wahda

2L Art. 37(10)(a) tal-Kap 234

2 Ara art. 37(1) tal-Kap 234.

ZPp A, GCD 1.12.1995 fil-kawza fl-ismijiet Frendo noe vs Caruana noe (M.y.Lyra) [Citazz. Nru.
1046/95]

mic-¢irkostanzi mahsuba fil-ligi bhala “dritt fi jew dwar
bastiment” li ghalih jaghmel riferenza I-artikolu 37 tal-Att
tal-1973 dwar il-Bastimenti Merkantili. L-azzjoni kellha
ssir kontra |-kumpannija mharrka ghaliex kienet din i
talbet u kisbet ir-registrazzjoni provizorja fir-Registru Malti
tal-bastiment bl-isem li jhaddan illum, u kif ukoll minhabba
li I-azzjoni mahsuba fl-imsemmi artikolu ma tehtiedx li I-
bastiment ikun imharrek jew ikun fil-urisdizzjoni, ghaliex
huwa bizzejjed li I-bastiment ikun registrat tant il-bandiera
Maltija. Fil-fatt ma jirrizultax li I-bastiment huwa mizmum
hawn Malta jew li fxi waqt tal-kawza kien jinsab
hawnhekk;

llli I-kumpannija mharrka tibni d-difiza kollha taghha fuq I-
argument li l-azzjoni attrici ma tista’ bl-ebda mod tissejjes
fuq il-kawzali tal-pretensjoni fuq id-dritt ta’ proprjeta’ tal-
bastiment, u, minbarra ghadd ta’ argumenti legali, ressget
ukoll prova ta’ sentenza moghtija mill-Qorti tan-Nigerja
fejn l-azzjoni tal-kumpannija attrici giet michuda ghal
raguni ta’ gurisdizzjoni u fejn inghad li I-azzjoni taghha ma
kinitx imsejsa fuq il-proprjeta’ jew il-pussess tal-bastiment.
Dwar dan, il-Qorti trid taghmel zew§ osservazzjonijiet: fl-
ewwel lok u kif inghad aktar qabel, xoghol il-Qorti
fazzjoni bhal din migjuba quddiemha llum m’huwiex i
tiddelibera u tqis hi |I-mertu tal-pretensjoni attrici; fit-tieni
lok, is-setgha taghha biex tqis jekk ghandhiex tilga’ t-talba
ghall-hrug ta’ ordni taht l-artikolu 37 ma tiddependix minn
xi titolu ezekuttiv jew gudizzju ta’ xi qorti ohra, ghaliex I-
artikolu 37 innifsu jahseb ghall-kaz fejn |-ordni jinhareg
gabel ma jkun ghad hemm biss pro¢eduri dwar il-mertu;

lIli, madankollu, issa li ntghamlu dawn il-kjarifiki u
minhabba |i I|-kwestjoni ewlenija |i tholl u torbot il-
fondatezza tal-azzjoni attrici hija sewwasew il-kwestjoni
dwar jekk tapplikax ghall-kaz xi wahda mic-Cirkostanzi
mahsuba fl-artikolu 37(10), din il-Qorti trid tabilfors, imgar
jekk fuq livell prima facie, tistharreg jekk dak li geghda
titlob il-kumpannija attrici jammontax tabilhaqq ghal
pretensjoni fuq dritt ta’ proprjeta’ fil-bastiment;

llli I-kumpannija mharrka tishaq li |-pretensjoni attrici ma
taga’ taht l-ebda wahda mill-hames cirkostanzi mahsuba

taht Il-artikolu 37(10)(a) tal-Kap 234 u ghalhekk ma
jisthoqqilhiex tigi mharsa b’ordni taht I-istess artikolu. Min-
naha taghha, il-kumpannija attri¢i tinsisti li |-pretensjoni
taghha tikkwalifika ghal ordni bhal dak, jekk mhux taht il-
paragrafu (i) ¢certament taht il-paragrafu (v) tal-imsemmi
sub-artikolu. L-abbli difensur tal-kumpannija attri¢i, waqt
it-trattazzjoni tal-anhar quddiem il-Qorti, sehget li bhala
fatt l-azzjoni mressga minnha quddiem il-Qorti Nigerjana
hija azzjoni msejsa fuq il-jedd ta’ proprieta’ u i s-
sekwenza ta’ grajjiet titlob li jsir ezami tad-dokumenti li
juru li hemm pretensjoni msejsa fuq id-dritt ta’ proprjeta’.
Minbarra dan, ziedet tghid li, ladarba |-ordni mahrug taht I-
artikolu 37 huwa wiehed ta’ natura kawtelatorja, il-Qorti
ghandha tichad biss it-talba ghall-hrug tieghu jekk kemm-il
darba ma jkollha |-ebda dubiju li I-azzjoni m’hijiex imsejsa
fuq dritt ta’proprjeta’ fuq il-bastiment;

llli I-Qorti jkollha tosserva li I-mod kif il-partijiet ressqu I-
argumenti taghhom m’ghamluhiex haga facli li wiehed
jasal ghal fehma mhaffa, bla ma jidhol fil-problema Ii
jindaga fil-mertu. Kif inghad dan m’ghandux isir. U ghall-
istess raguni li nghadet aktar gabel dwar x’kien I-ezitu tal-
azzjoni attrici s’issa quddiem il-Qorti Nigerjana, l-istess
gieghed jinghad issa dwar |-ghamla ta’ azzjoni li tressqet
hemm mill-kumpannija attrici. Biex jigi determinat jekk
ghandux jinhareg ordni tant |-artikolu 37 tal-ligi taghna, il-
Qorti hija tal-fehma li dan ghandu jirrizulta mill-ghamla ta’
pretensjoni attrici fl-att tac-Citazzjoni mressaq quddiemha
u mill-ebda att iehor;

lli ghadd ta’ premessi fl-Att ta¢-Citazzjoni jinbnew
espressament fuq il-kwestjoni ta’ proprjeta’ u fug hwejjeg li
jaghtu setgha (fis-sens ta’ urisdizzjoni) lill-Qorti in rem
fuq il-bastiment. Min-naha I-ohra, minn dak li jidher mill-
atti wkoll, il-gofol tad-disgwid li ngala’ kien jiddependi mill-
ghamli ta’ Delorenzi u I-bi¢c¢a I-kbira tal-hsara Ii I-
kumpannija attri¢i tghid li garrbet hija marbuta sfiq ma’
grajjiet li setghu nholqu jew kienu mfasslin minnu®*. Ma
jidhirx ghalhekk li kienet il-kumpannija mharrka jew il-
bastiment proprieta’ taghha |i kkagunaw I-imsemmija

2 Ara s-sottomissjonijiet tal-kumpannija attrici, f'pag. 158 tal-process

_ Pagna 13 minn 16
Qrati tal-Gustizzja



Kopja Informali ta' Sentenza

hsara. ll-kumpannija attri¢i, min-naha taghha, tghid li I-
azzjoni taghha hija mibnija fuq il-kwestjoni tad-dritt tal-
proprjeta’ fil-bastiment ghaliex Delorenzi kien imgabbad
minnha biex fisimha jiksbu u, minflok, kisbu ghal
kumpannija tieghu stess u rega’ bieghu lil kumpannija
ohra (dik I|-imharrka fil-kawza tal-lum) fejn hu ghandu
interessi mistura. Kien ghalhekk li issottomettiet li dan
huwa kaz fejn “jitgholla I-velu” tal-kumpanniji involuti u tigi
mistharrga I-imgiba ta’ Delorenzi. Fi kliem iehor, il-
kumpannija attri¢i geghda tghid li l-azzjoni taghha mhux
imsejsa fuq pretensjoni ta’ xi dritt taghha fuq il-bastiment,
imma hija kwestjoni dwar is-siwi tat-titolu ta’ proprjeta’
tal-kumpannija mharrka fuq I-istess bastiment;

llli bl-akbar rispett ghas-sottomissjoni tal-kumpannija
attrici, il-Qorti tgis li I-fatt li I-kumpannija attri¢i setghet
saret sid il-bastiment li kieku kollox mexa bla xkiel ma
jista’ qatt jitgies li huwa l-istess bhall-kaz fejn hija fil-fatt
tkun kisbet sehem fi proprieta’ u jinqalghu wara
kwestjonijiet dwar it-titolu taghha. ll-kumpannija attrici
s’issa ma kellha qatt titolu fuq il-bastiment u dan jidher li
tistgarru wkoll. Dan iwassal lill-Qorti ghall-fehma Ii |-
pretensjoni attri¢i ma tistax titgies bhala wahda msejsa fuq
dritt ta’ proprjeta’ ghall-finijiet tal-artikolu 37(1)(a)(i) tal-Kap
234;

[lli I-kumpannija attri¢i ma wrietx lanqas fi grad prima facie
b’liema mod il-pretensjoni taghha tnissel fil-fatt pretensjoni
in rem kontra I-bastiment skond il-ligi Maltija®>. Dan
jinghad kemm mill-aspett gurisdizzjonali tal-imsemmija
azzjoni, jigifieri (a) li I-kawzali tal-kreditu hija wahda minn
dawk elenkati fl-Atti tal-Ammiraljat applikabbli ghal Malta,
(b) li I-azzjoni ssir kontra |-bastiment, (¢) li I-bastiment ikun
fl-ibhra ta’ Malta, u (d) li I-bastiment ikun mizmum sabiex,
fkaz ta’ ezitu favorevoli ghall-attrici, tkun tista’ ssir I-
ezekuzzjoni tal-kreditu®. U jinghad ukoll mill-aspett tal-
azzjoni sostantiva li trid tressaq l-attrici®’ ;

% Art. 37(10)(a)(v) tal-Kap 234

26 Ara P.A. GCD 23.11.2001 fil-kawza fl-ismijiet S. Mifsud & Sons Ltd. Vs M.v.
Evridika

272727 Ara P.A. DS 11.7.2001 fil-kawza fl-ismijiet Dr. Kevin Dingli noe vs Kaptan
Sebastiano Pizzimenti et noe

llli, minbarra dan, jekk inhu minnu (kif geghda tghid il-
kumpannija attri¢i) li I-bastiment ghadu llum irregistrat fil-
Panama bl-isem ta’ M/T Cindy Gaia, u li dan il-fatt
(flimkien mal-ordni moghti mill-Qorti tal-Panama ghaz-
zamma ta’ kull trasferiment tal-istess bastiment) sejjer
ikun ta’ xkiel ghar-redistrazzjoni mhux provizorja tal-istess
bastiment taht il-bandiera Maltija, din il-Qorti ma tarax I-
iskop li ghalih il-kumpannija attri¢i geghda titlob il-hrug tal-
ordni tant I-artikolu 37 tal-Kap 234. Jekk I-ghan li jinhared
ordni tant l-artikolu 37 huwa dak li jipprovdi kawtela lill-
parti attrici, jista’ jinghad li I-ordni taz-zamma moghti mill-
Qorti tal-Panama qieghed jaghti lill-kumpannija attrici
rimedju kawtelatorju sewwasew fil-gurisdizzjoni tal-Qorti li
l-pretensjoni  |-ohra taghha fil-mertu qeghda tigi
mistharrga;

llli, fid-dawl ta’ dawn il-konkluzjonijiet, il-Qorti ssib i
m’ghandhiex ghalfejn tipprovdi dwar it-talba tal-
kumpannija mharrka biex tordna I-ghoti ta’ garanzija min-
naha tal-kumpannija attrici, kif mitlub fir-rikors taghha tal-4
ta’ Settembru, 2002;

lIli ghal dawn il-ragunijiet il-Qorti geghda tiddeciedi billi:

Filwaqgt li tilga’ l-ewwel ec¢cezzjoni tal-kumpanija
mharrka, tiddikjara li I-pretensjoni attrici m’hijiex wahda
tal-ghamla tali li jista’ jinghata ordni dwarha tant I-artikolu
37 tal-Kapitolu 234 tal-Ligijiet ta’ Malta;

Ghalhekk, tichad it-talbiet attrici bl-ispejjez;

Tastjeni milli  tipprovdi dwar it-talba tal-kumpannija
mharrka fir-rikors taghha tal-4 ta’ Settembru, 2002,
kwantu ntalab li I-kumpannija attri¢i tipprovdi garanzija
xierga; u

Thassar contrario imperio d-degriet moghti minn din il-
Qorti diversament presjeduta fil-15 ta’ Lulju, 2002, kwantu
lagghet provvizorjament il-hrug tal-ordni li jzomm Kkull
trasferiment fil-bastiment M.v. Laetitia, filwaqt li tordna li
minnufih issir notifika ta’ din is-sentenza lir-Registratur tal-
Bastimenti Merkantili ghall-finijiet u effetti kollha tal-ligi.

